SOALAN NO.60
PEMBERITAHUAN PERTANYAAN BAGI JAWAPAN BUKAN LISAN

MESYUARAT PERTAMA, PENGGAL KETIGA,

PARLIMEN KETIGA BELAS,

MAJLIS MESYUARAT DEWAN NEGARA

PERTANYAAN
: 
JAWAB  BUKAN LISAN

DARIPADA
:
 DATUK YAHAYA BIN MAT GHANI
TARIKH
:
13 APRIL 2015 (ISNIN)

SOALAN

:

Datuk Yahya bin Mat Ghani minta MENTERI PEMBANGUNAN WANITA, KELUARGA DAN MASYARAKAT menyatakan berapakah jumlah kanak-kanak terbiar yang dijadikan pengemis dan dibela perlindungan mereka di sekitar ibu Negara.
JAWAPAN:
YB DATO’ SRI ROHANI BINTI ABDUL KARIM, MENTERI PEMBANGUNAN WANITA, KELUARGA DAN MASYARAKAT
Tuan Yang di-Pertua,

Kementerian Pembangunan Wanita, Keluarga dan Masyarakat (KPWKM) memandang serius akan kanak-kanak terbiar yang dijadikan pengemis di sekitar ibu Negara.
Justeru, KPWKM melalui Jabatan Kebajikan Masyarakat (JKM) telah menjalankan operasi bersepadu menyelamatkan kanak-kanak terbiar yang dijadikan pengemis di bawah Akta  Kanak-Kanak 2001. Dalam hal ini, JKM bekerjasama dengan agensi penguatkuasaan yang terdiri daripada Polis Diraja Malaysia (PDRM), Jabatan Imigresen, Jabatan Pendaftaran Negara, pihak berkuasa tempatan, Jabatan Kemajuan Islam Malaysia (JAKIM) dan Jabatan Agama Islam Negeri bagi membanteras masalah ini. 

Bagi tempoh 2008 hingga September 2014, seramai  368 orang kanak-kanak telah berjaya diselamatkan kerana mengutip dana atau meminta sedekah di tempat awam seluruh negara di bawah perenggan 17(1)(k), Akta Kanak-Kanak 2001. Kanak-kanak yang diselamatkan ditempatkan di Tempat Selamat atau dikembalikan kepada ibubapa atau penjaga  mereka yang mana mereka perlu menyempurnakan bon.
Jawapan disediakan oleh:

1)
Nama
:
Rosmaini Ahmad

2)
Jawatan
:
Penolong Pengarah Kanan

3)
Bahagian
:
Bahagian Kanak-Kanak, JKM

4)
No. Tel.
:
03-8323 2242 / 019-272 1815

5)
Emel

:
rosmaini@jkm.gov.my

Jawapan disemak (1) oleh:

1)
Nama
:
Arfan Sulaiman 

2)
Jawatan
: 
Pengarah Kanak-Kanak

3)
Bahagian
:
Bahagian Kanak-Kanak, JKM

4)
No. Tel.
:
03-8323 2277 / 019-277 8155

5)
Emel

: 
arfan@jkm.gov.my

Jawapan disemak (2) oleh:

1) 
Nama
:
Mohd. Fazari bin Mohd. Salleh

2) 
Jawatan 
:
Timbalan Ketua Pengarah (Strategik)
3)
No. Tel
:
03-83231924 / 019-3482404

4)
Email

:
fazari@jkm.gov.my

Jawapan diluluskan oleh:
1)
Nama
:
Dato’ Hj Zulkiply bin Ramli

2) 
Jawatan 
:
Ketua Pengarah Kebajikan Masyarakat

3)
No. Tel.
:
03-8323 1778 / 019-2846261

4)
Email

:
zulkiply@jkm.gov.my
MAKLUMAT TAMBAHAN

Kanak-kanak yang menjadi mangsa eksploitasi mengutip dana akan diselamatkan berdasarkan kepada perenggan 17(1)(k), Akta Kanak-Kanak 2001 dan ditempatkan di Tempat Selamat. Manakala mereka yang didapati mengeksploitasi kanak-kanak tersebut disiasat oleh pihak PDRM sebelum didakwa di bawah seksyen 32 akta yang sama. Mereka yang disabitkan dengan kesalahan boleh dikenakan hukuman denda tidak melebihi RM5,000 atau penjara maksimum 2 tahun atau kedua-duanya sekali. 

Bagi ibu atau bapa atau penjaga kepada kanak-kanak yang diselamatkan,  mereka perlu menyempurnakan bon dengan perintah Mahkamah Bagi Kanak-Kanak di bawah perenggan 30(1)(a) Akta Kanak-Kanak 2001 bagi memastikan mereka benar-benar melaksanakan tanggungjawab yang sewajarnya terhadap anak mereka.

Di samping itu, KPWKM melalui JKM turut bekerjasama dengan Projek Lebuh Raya Utara Selatan (PLUS) Berhad dalam usaha mencegah aktiviti eksploitasi terhadap kanak-kanak yang mengutip dana atau derma di hentian rehat dan rawat (R&R) di bawah syarikat tersebut. Dalam hal ini, pihak PLUS telah bersetuju untuk membantu JKM menyelamatkan kanak-kanak tersebut dengan mengasingkan kanak-kanak berkenaan sementara menunggu ketibaan Pelindung iaitu Pegawai Jabatan Kebajikan Masyarakat yang diwartakan. 

Pada masa yang sama, pihak JAKIM turut meminta pihak berkuasa agama negeri untuk mengambil tindakan bagi membanteras aktiviti memungut dana atau derma yang mengeksploitasi kanak-kanak pelajar tahfiz dan anak-anak yatim seperti berikut:

(a) mengeluarkan larangan kanak-kanak sekolah agama dan anak yatim mengutip derma dan membuat jualan amal;
(b) memberi bantuan kewangan kepada pihak-pihak yang memerlukan;

(c) penguatkuasaan secara bersepadu dipergiatkan lagi oleh pihak berkuasa agama negeri bersama agensi Kerajaan bagi menahan pihak-pihak yang mengeksploitasi kanak-kanak;

(d) mendaftarkan sekolah-sekolah agama, tahfiz dan anak yatim;

(e) pemantauan dan pengawalan sekolah agama, tahfiz dan rumah anak-anak yatim;

(f) penyelarasan dalam mekanisme memungut derma; dan

(g) publisiti dan kempen kesedaran agar masyarakat tidak mudah memberikan sumbangan kepada pihak-pihak yang tidak dikenali.

Prosedur kutipan derma:

(i)
bagi kanak-kanak (sekiranya sekolah yang menggunakan kanak-kanak bagi tujuan mengutip derma), pihak sekolah perlu mengemukakan permohonan ke Jabatan Pelajaran Negeri.  Jabatan Pelajaran Negeri akan membuat penilaian dan pertimbangan sama ada boleh meluluskan permohonan tersebut atau tidak. Setelah mendapatkan kelulusan, ibu bapa yang dipertanggungjawabkan untuk menjalankan kutipan tersebut. Cadangan untuk menjalankan kutipan derma tersebut perlu dikemukakan oleh  PIBG kepada pihak sekolah.  

ii. 
bagi orang dewasa pula, mereka perlu mendapatkan kebenaran bertulis daripada PDRM dengan mengguna pakai Akta Pungutan Rumah ke Rumah dan Di Jalan 1947. 

